
ABSTRAK

Setiap organisasi mempunyai kaedah yang tersendiri dalam mengurus atau
mengawal sistem inventori. Sehubungan dengan itu, satu kajian telah dijalankan di
Makmal Jabatan Pendidikan Sains dan Matematik (JPSM), Fakulti Pendidikan bagi
membangunkan sebuah Sistem Pengurusan Inventori dan Tempahan Berasaskan
Web. Sistem ini adalah bertujuan untuk menyelesaikan serta menggantikan sistem
semasa bagi mempertingkatkan sistem pengurusan inventori agar lebih efisyen dan
efektif. Pendekatan Model Berputar digunakan sebagai metodologi pembangunan
sistem. Sistem akan dibangunkan menggunakan perisian Macromedia Dreamweaver
MX, Microsoft Internet Explorer, Active Server Pages (ASP), Microsoft Internet
Information Services (11S), dan Microsoft Access 2003 sebagai pangkalan data.
Sistem ini juga diintegrasikan dengan Model Sistem Sorotan Berkala sebagai model
kawalan inventori. Pembangunan sistem ini diharapkan dapat membantu
menyelesaikan masalah semasa yang dihadapi oleh pihak pengurusan Makmal JPSM

di samping dapat dijadikan sebagai garis panduan asas kepada pengurusan inventori.

ABSTRACT

Every organization possesses its own method in managing and controlling the
inventory system. A study over inventory management has been carrying out at
Department of Science and Mathematic Education Lab (JPSM), Faculty of Education
in order to develop a Web Based Inventory and Order System. This system therefore
will resolve and replace the current system process besides increasing the inventory
management system in order to produce an effective and efficient system. Apart from
that, an approach of Circular Model will be presented as methodology. In particular,
this system will be developed using Macromedia Dreamweaver MX, Microsoft
Internet Explorer, Active Server Pages (ASP), Microsoft Internet Information
Services (11S), and Microsoft Access 2003 as the database. This system also
integrated with Periodic Review System Model for inventory control. In conclusion,
this system development is wished will solve the problems faced by the organization

besides providing a few information as a basic guideline to inventory management.

PENGENALAN

1.1  Pengenalan

Sesebuah organisasi memerlukan satu sistem yang khusus bagi memudah dan
mempercepatkan proses kerja dalam usaha meningkatkan kecekapan dan produktiviti
organisasi mereka. Kewujudan sistem yang baik, bersistematik dan selamat amat
bermakna bagi pihak pengurusan organisasi untuk menyelia segala maklumat
pengurusannya dengan berkesan. Sehubungan dengan itu, sistem yang ingin
dilaksanakan perlu dianalisa dan direkabentuk terlebih dahulu untuk memastikan
perlaksanaan sistem itu kelak adalah mudah difahami oleh pengguna akhir. Adalah lebih
sistematik, jika sistem pengurusan data secara berpusat digunakan untuk memudahkan
pencarian maklumat operasi berikutan kesemua maklumat akan digabungkan pada satu
pangkalan data. Salah satu aplikasi berkomputer yang sering digunakan adalah dalam
bidang pengurusan inventori. Semua inventori barang diletakkan dalam satu pangkalan
data berpusat dan aplikasi tambahan seperti tempahan dan pesanan dimasukkan untuk

supaya sistem menghasilkan satu sistem inventori yang bersistematik.

Bagi mengejar arus perubahan ini, maka setiap organisasi harus merebut peluang
dengan menggunakan kelebihan dan teknologi sedia ada. Atas kesedaran ini, satu
langkah inisiatif telah diambil dengan membangunkan satu Sistem Pengurusan Inventori

dan Tempahan Bersepadu (PITB) berasaskan web untuk diimplementasikan di Makmal

Jabatan Sains dan Matematik (JPSM) Fakulti Pendidikan, Universiti Teknologi Malaysia
bagi mengurus dan mengawal aliran keluar masuk stok bahan untuk kegunaan
eksperimen dengan lebih efektif dengan pengunaan model-model inventori tertentu di
samping memudahkan proses tempahan makmal dan eksperimen yang melibatkan
pensyarah dan pelajar. Penggunaan model-model inventori tersebut diharapkan dapat
membantu organisasi dalam membuat perancangan yang lebih tepat dari segi pembelian

stok dan pengawalan kos yang perlu dibiayai oleh organisasi.

1.2  Latarbelakang Masalah

Jabatan Pendidikan Sains dan Matematik (JPSM), Fakulti Pendidikan
mempunyai dua makmal utama untuk kegunaan pelajar-pelajar FP iaitu Makmal Kimia
dan Makmal Sains Bestari. Dalam menguruskan kesemua stok dan inventori bagi
kegunaan makmal, pengurusan makmal masih mengekal dan menggunakan kaedah
pengurusan manual. Pengurusan makmal JPSM masih mengekalkan 80% pengurusan

secara tradisional.

Dalam usaha untuk menjadikan makmal yang bukan sahaja tertumpu untuk P&P,
struktur organisasi JPSM mencari pelbagai alternatif menjadikan kedua-dua makmal
digunakan sepenuhnya dalam merealisasikan objektif menjadikan makmal yang inovasi
dan kreatif. Dalam usaha ini, masalah utama ialah organisasi makmal tidak mempunyai
satu sistem pengurusan inventori yang teratur apabila jumlah harta atau asset makmal
seperti peralatan makmal termasuk mesin-mesin, bahan-bahan kimia dan selainnya
bertambah. Sebahagian rekod-rekod lama telah dikemaskini menggunakan Microsoft
Excel dan sebahagiannya masih menggunakan sistem pemfailan. Pengurusan fail-fail
tersebut dibahagikan mengikut kategori-kategori inventori seperti inventori Harta Tetap

dan Inventori Pakai Habis.

Ekoran daripada itu, pelbagai isu timbul terutama dari sudut pengurusan, operasi
dan perancangan strategik. Daripada aspek pengurusan, kelemahan sistem yang tidak
terpusat akan menyukarkan proses pengurusan seperti pengendalian inventori untuk
mengetahui lokasi dan status barang tersebut. Selain itu, ia juga mendatangkan masalah
dari segi komunikasi, pengurusan laporan, pemantauan dan analisa maklumat dan
laporan kerana setiap entiti yang terlibat dalam penggunaan makmal terdiri dari pelbagai

kategori yang berbeza.

Aktiviti utama di kedua-dua makmal ialah sebagai tempat pelajar melakukan
eksperimen. Pelajar perlu membuat penempahan terlebih dahulu barang/alatan yang
perlu untuk eksperimen mereka, manakala staf makmal menyediakan peralatan barang
tersebut. Kebiasaannya, pelajar diminta terlebih dahulu menyemak peralatan atau barang
untuk eksperimen mereka di makmal, ini mendatangkan masalah baik kepada pelajar
mahupun staf bertugas. Sekiranya barang atau peralatan yang mereka perlukan tiada
dalam stok makmal, pelajar perlu menempah seminggu lebih awal untuk mendapatkan
barang atau peralatan tersebut. Pelajar perlu sentiasa datang dan staf perlu menyemak di
dalam rekod status barang tersebut. Selain penempahan dari pelajar, pensyarah juga
terlibat dalam proses penempahan makmal dan akan membuat pesanan ke makmal bagi
bahan atau peralatan yang diperlukan. Isu yang timbul di sini ialah pihak pengurusan
makmal susah dan tidak mengetahui paras stok yang tinggal apabila berlaku

penempahan.

Sistem pengurusan inventori yang sistematik mengikut keperluan pengguna
diperlukan dalam organisasi pengurusan makmal di JPSM kerana dapat memberi impak
besar dalam pengurusan makmal. Sistem yang dihasilkan berasaskan keperluan
organisasi tersebut adalah satu kelebihan dan berguna kerana organisasi seperti makmal
JPSM ini tahu apa yang mereka perlu dan kehendaki dalam sistem yang hendak
dibangunkan. Jadi dengan adanya satu sistem pengurusan rekod yang teratur berasaskan

web ini akan memudahkan kedua-dua pihak, baik pelajar mahupun organisasi makmal.

Penyataan Masalah

Latarbelakang masalah telah menimbulkan beberapa persoalan yang harus

diselesaikan seperti:

1.4

apakah yang dimaksudkan dengan sistem pengurusan inventori yang

sistematik dan impaknya kepada pengurusan sesuatu organisasi?

apakabh ciri-ciri yang perlu ada dalam sistem pengurusan inventori yang dapat

memudahkan pengurusan makmal?

apakah sistem pengurusan inventori ini mampu mengatasi masalah-masalah

utama dan memberi faedah dalam pengurusan makmal?

Objektif Kajian

Di antara objektif-objektif bagi membangunkan sistem ini adalah seperti berikut:

Mengkaji perjalanan sistem manual yang sedia ada untuk digantikan dengan
sistem baru yang lebih teratur dan sistematik.

Memudahkan proses menyimpan, mengemaskini dan carian berkaitan
inventori yang dapat dicapai oleh pengguna seperti status item atau barang di

makmal dan lokasi item atau barang tersebut disimpan.

Merekabentuk sistem pengurusan inventori dan berasaskan model Sistem
Sorotan Berkala sebagai model kawalan yang mampu untuk menganggarkan

saiz pesanan bagi item.

Memudahkan proses pengawalan stok di mana maklumat-maklumat seperti

kuantiti item perlu dipesan dan bila pesanan semula patut dibuat.

Vii.

1.5

Merekabentuk sistem tempahan alat radas dan bahan kimia untuk kegunaan

pelajar melakukan eksperimen secara atas talian.

Merekabentuk sistem tempahan makmal atau bilik untuk kegunaan pensyarah

bagi kegunaan kelas secara atas talian.

Membangunkan sistem pengurusan inventori dan tempahan di makmal
Jabatan Pendidikan Sains dan Matematik (JPSM).

Skop Kajian

Melibatkan kajian terhadap teknik-teknik dan model kawalan inventori yang

digunakan dalam pengurusan inventori.

Merekabentuk sistem pengurusan inventori yang lebih sistematik berasaskan

model kawalan Sistem Sorotan Berkala.

Merekabentuk sistem tambahan untuk proses tempahan makmal dan alat

radas untuk eksperimen yang melibatkan pensyarah dan pelajar.

Sistem ini dibangunkan untuk kegunaan pengurusan makmal JPSM dalam
urusan inventori melibatkan staf makmal, pembantu makmal, ketua makmal,
dan ketua jabatan serta membantu pensyarah dan pelajar dalam aktiviti

penempahan makmal dan bahan untuk aktiviti amali.



1.6 Kepentingan Projek

Pembangunan sistem pengurusan inventori dan tempahan berasaskan web ini
adalah penting sebagai alat atau cara untuk menjadikan makmal JPSM lebih sistematik
dan efisien dalam menguruskan hal berkaitan pengurusan rekod makmal di samping
membantu entiti luar dari oraganisasi makmal seperti pensyarah dan pelajar untuk lebih
berinteraksi dengan makmal secara atas talian. Penggunaan teknik dan model dalam
sistem inventori yang dibangunkan ini membantu pihak pengurusan makmal dalam
membuat keputusan, merancang pembelian stok bahan untuk kegunaan makmal dan

mengawal kos yang diperlukan.

Walaupun terdapat sistem inventori dan tempahan yang sedia ada di pasaran, isu
yang timbul adalah adakah sistem tersebut memenuhi kehendak keperluan organisasi
tersebut? Adakah sistem tersebut memenuhi ciri-ciri yang diperlukan?

Kesimpulannya, perlaksanaan sistem ini membolehkan pengurusan makmal:

i.  Mengoptimumkan masa kerja untuk proses pengemaskinian rekod,
menghasilkan laporan dan penempahan makmal untuk eksperimen.

ii.  Memudahkan pengurusan atasan makmal mencapai maklumat berkaitan
rekod inventori makmal untuk laporan bagi pihak fakulti.

iii.  Menjadikan makmal di JPSM sebagai makmal yang inovasi dan kreatif

1.7  Ringkasan

Pembangunan sistem PITB berasaskan web bagi menggantikan sistem manual

yang sedia ada berdasarkan skop pembangunan yang dinyatakan adalah untuk



menjadikan pengurusan sistem inventori dan tempahan mencapai objektif yang telah
ditetapkan. Pembangunan sistem ini akan memudahkan semua pihak yang terlibat di
dalam pengurusan makmal dimana masalah-masalah yang telah dihuraikan sebelum ini.
Projek yang dibangunkan ini juga telah dirancang mengikut masa yang telah ditetapkan.
Perancangan projek ini dibahagikan kepada dua bahagian utama iaitu perancangan
Projek | dan perancangan untuk Projek Il. Kedua-dua perancangan ini dibuat
menggunakan Carta Gantt yang dilampirkan di LAMPIRAN A.

